
Նախաբան 

 

Աշխարհը բարելավելու համար հարկավոր է շրջվել 

դեպի դրական կրթական մեթոդներ: Այն պահից,երբ 

բացահայտվեն առավել առավել արդյունավետ 

մեթոդները,կրթությունը կդառնա գրեթե  միակ 

համապատասխան բնագավառը,որը կարող է 

բարելավել կյանքը: 

Բ.Ֆ.ՍՔԻՆԵՐ 

 

 

Հայ գրականության ուսուցումը բացառիկ նշանակություն ունի անհատի ու  քաղաքացու բարոյական 

կերպարի և արժեքային համակարգի ձևավորման գործում: 

   Հայ գրականության ուսումնասիրությունը 

հաշխարհաճանաչողության,ինքնաճանաչման,ինքնագնահատման ու ինքնակատարելագործման 

արդյունավետ միջոց է և  նպաստելու է բարձր բարոյական 

գծերի՝հայրենասիրության,մարդասիրության,կարեկցանքի,հանդուրժողականության և այլ 

արժեքների արմատավորմանը,զգացողական- հուզական,գաղափարական դաստիարակությանը: 

  Նպաստում է ազգային-գեղագիտական մտածողության յուրահատկությունների 

բացահայտմանը,հայ ժողովրդի պատմության ճակատագրի  ու հայ մարդու կերպարի 

մարմնավորման ընկալմանը: 

Հաճախ ենք լսել,որ մեր ժամանակներում դպրոցականները չեն սովորում:Սրան զուգահեռ էլ մեր 

մեծերը երանությամբ հիշում են իրենց ապրած ՙմութ ու ցուրտ՚տարիները,երբ աշակերտները 

կարդացել են սիրով,հափշտակությամբ,կարդացել են  մոմի լույսի ներքո:Հետևաբար անհրաժեշտ են 

նոր միջոցներ,հնարներ,որոնք կբարձրացնեն ուսուցման արդյունավետությունը:                                                                                                         

Եթե ավանդական ուսուցման ժամանակ ուսուցիչը խաղում էր ուսումնական տեղեկույթն իր միջով 

անցկացնող ՙզտիչի՚ դեր,ապա այսօր՝օգնականի,աջակցողի,ուղղորդողի,շտկողի 

դեր:Ուսուցչակենտրոն ուսուցումից անցում ենք կատարում աշակերտակենտրոն ուսուցման:Այսօր 

իշխում է այն սկզբունքային դիրքորոշումը,որ ուսուցումը ոչ թե ուսուցչի կողմից գիտելիքի հաղորդում 

է,այլ գիտելիքներն ինքնուրույն որոնողական ճանապարհով ձեռք բերելու 

ուղի,սովորողների՝լեզվական ունակությունները և հմտությունները զարգացնելու,դրանք ոչ 

ստանդարտ պայմաններում կիրառելու հնարավորություն: 

Արդյունավետ դասավանդման համար նորօրյա  դպրոցի ուսուցչին անհրաժեշտ է ոչ միայն 

դասավանդվող առարկայի խոր և բազմակողմանի իմացություն, այլ դասավանդման 

նպատակների,խնդիրների,դրանց գործածմանն ուղղված եղանակների,ձևերի ու միջոցների 

նպատակահարմար ընտրություն կատարելու կարողություն և հմտություն:Այսպիսով՝ կրթության 

կազմակերպումը վերակառուցվում է ոչ միայն բովանդակային,այլ ուսուցման միջոցների և 

մեթոդների առումով:                                                                                                             Անցկացվող 

հետազոտության հիմնական նպատակ է պարզել,թե ուսուցման        ժամանակակից մեթոդներն ու 

հնարները ինչ չափով կազդեն աշակերտների մոտիվացիայի վրա,և փորձել դրանց միջոցով 

մոտիվացնել աշակերտներին: 

 

 

Հետազոտության խնդիրներն են` 

1. Հասկանալ`դասաժամերի ընթացքում ինչպես պետք է աշխատել    աշակերտների հետ 

ուսուցման նոր մեթոդներ կիրառելիս: 

2. Պատրաստել խնդրի հաղթահարման համար նախատեսված գործիքներ: 

3. Ուսումնասիրել թեմային առնչվող գրականություն: 

 

 

Գրականության ակնարկ  

Ինչպես է տեղի ունենում սովորելու գործընթացը։ Մենք տեղեկություն ենք ստանում արտաքին 

աշխարհից։ Այն առնչվում է մեր հիշողությանը։ 

Այստեղ մեզ պետք է ուշադրության կենտրոնացում։ Ուշադրությունը կարևոր է ոչ միայն 

ուսուցման համար, այլև այսօր համարվում է մարդու կյանքի կարևորագույն ռեսուրսը։ Նայենք 

մեր շուրջը․ ցրված ու անէացած սովորողներ, ամբողջ օրը         << հեռախոսի մեջ >> 

մտած փոքրիկներ, ամենուր հեռախոսով քայլող և ականջակալներով երիտասարդներ։ 

Այսօրվա կրթության մեծագույն խնդիրներից մեկը աշակերտների ուշադրությունը 

կենտրոնացնելն է։                                                                                                           Թեմային 

առնչվող բուն  գրականությունը,որը ուսումնասիրել եմ աշխատանքս գրելիս, Սերոբ 

Խաչատրյանի<<Ուսուցման արդյունավետ հնարներ>>աշխատությունն է,որտեղ փորձագետը 

խորքային ներկայացնում է ուսուցման բազմաթիվ հնարներ,որոնց շնորհիվ դասավանդուման 

ընթացքը դառնում է ավելի ակտիվ,մասնակցային,խրախուսվում է 

վերլուծական,քննադատական միտքը աշակերտների շրջանում: 

Մեկ այլ գրական ակնարկում էլ( https://www.slideshare.net/torosian/ss-

9876301_)կարևորելով ուսուման մեթոդի դերը`նշվում է. <<Ուսուցման մեթոդը ուսուցման 

այնպիսի ձև է,որը կիրառվում է պարբերաբար և մեծ ազդեցություն է թողնում 

մանկավարժական աշխատանքի ամբողջական ուղղվածության վրա>>:1 

Սովորողը չի կարող միանգամից շատ բան սովորել։ Երբ կենտրոնացվում է սովորողի 

ուշադրությունը, ուսուցանվող նյութը տեղափոխվում է կարճաժամկետ հիշողության մեջ։ 

Ըստ գիտնականների ՝ մարդը կարող է միանգամից սովորել 9-10 նոր բան։ Շատ բան 

սովորեցնելուն նպաստում է կապակցված ուսուցումը։ Եթե ուսուցանում ենք անջատ 

փաստեր, ապա սովորողները քիչ բան են սովորում։ 

Նոր գիտելիքներ ձեռք բերելու սովորողի հնարավորությունը կախված է այն բանից, թե 

գիտելիքների նախնական ինչ պաշար ունի աշակերտը։ 

Այն սովորողները, որոնք ունեն գիտելիքների հարուստ պաշար, ավելի շատ բան 

կարող են վերցնել նոր ուսուցանվող նյութից։ Սրանից կարող ենք եզրահանգում կատարել՝ 

որքան շատ գիտելիքներ ունենք, այնքան հեշտ ու շատ կարող ենք նոր բաներ սովորել։ 

Որպեսզի սովորողներն ունենան մնայուն գիտելիքներ, պետք է ուսուցանվող նյութը 

կրկնելու, ամրապնդելու, կիրառելու, կապակցելու հնարավորություններ ընձեռվեն։ 

https://www.slideshare.net/torosian/ss-9876301
https://www.slideshare.net/torosian/ss-9876301

<< Երբ ես փորձեցի վերլուծել իմ հաջողության պատճառները, հասկացա, որ դա կապված է իմ 

գիտելիքների հետ։ Ճեղքումների համար պետք են նոր գաղափարներ, բայց դրանց հիմքը 

գիտելիքներն են, իսկ գիտելիքներ ունենալու համար պետք է շատ կարդալ>>։2  

 

1.https://www.slideshare.net/torosian/ss-9876301_ 

2.Ջեյմս Ուոթսոն ( ԴՆԹ հեղափոխության հեղինակներից) 

 

 

 

Գործնական համատեքստ 

  Ուսուցման գործընթացում ի հայտ են գալիս այնպիսի խնդիրներ,որոնք կարիք ունեն զարգացմա և 

փոփոխության :Իսկ փոփոխություն կատարելու համար անհրաժեշտ է կատարել հետազոտական 

աշխատանք:Այսինքն `չափել այն ամենը,ինչը հնարավոր է չափել,ցույց տալ ուսումնասիրվող օբյեկտի 

կամ երևույթի հարաբերակցությունն արդեն հայտնիի հետ:Առաջնահերթ համարվում է այն 

խնդիրը,որի լուծման դեպքում կդիտվի ամենաշոշափելի դրական արդյունքը ուսուցման գործում;            

Դասարանը,որտեղ իրականացրել եմ այս հետազոտությունը,7-րդ դասարանն է,որտեղ սովորում են 

տարբեր ունակություններ ունեցող 31 աշակերտներ:Նրանց մի մասն ունի մոտիվացիայի խնդիր:Այս 

հետազոտության նպատակն է մոտիվացնել սովորողներին,մղել նրանց աշխատանքի,և այդ 

աշխատանքն էլ հաջողությամբ կիրականացվի `շնորհիվ ուսուցման ժամանակակից մեթոդների ու 

հնարների: 

Խնդիրը լուծելու ճանապարհին իրականացրել եմ դասեր`կիրառելով ուսուցման ժամանակակից 

մեթոդներն ու հնարները:Իսկ ես,որ հանդես եմ եկել  որպես դասը վարող 

ուսուցիչ,փորձել եմ պարզել ու հասկանալ,թե սովորողները ինչ ոգևորությամբ և 

պատրաստակամությամբ են աշխատում Յուրաքանչյուր հետազոտական աշխատանք 

ունի իր նպատակներն ու վերջնարդյունքները: Ուսումնառության գործընթացում  

արդյունավետ մեթոդների ու հնարների կիրառմամբ  կարողացա վեր հանել ,զարգացնել 

աշակերտների վերլուծական,ինքնուրույն կարծիք ձևավորելու  կարողությունները:  

Նկատելի էր այն,որ դասին ներկա յուրաքանչյուր աշակերտ  իրավունք ուներ իր կարծիքը 

ներկայացնել ցանկացած հարցի վերաբերյալ,և ոչ մի աշակերտի կարծիք չէր 

քննադատվում: 

Ընտրված մեթոդներն ու   հնարներները , նպատակներն ու վերջնարդյունքները ճիշտ էին 

սահմանված ու կազմակերպված,ուստի անցկացված դասաժամը հաջողված էր: 
 
: 

 

Արդյունավետ մեթոդներն ու հնարները`որպես  ուսուցման  մոտիվացնող  

 միջոցներ ,կիրառել եմ Ակսել Բակունցի <<Սպիտակ ձին >>   պատմվածքն ուսումնասիրելիս: 

 

 

 

https://www.slideshare.net/torosian/ss-9876301

Հետազոտության ընթացք 

 

Վերջին տարիներին բազմաթիվ մասնագետներ նշում են, որ մտաբերումը ուսուցման 

առավել արդյունավետ ձևերից է։ 

Մտաբերումը մտապահված գիտելիքի ակտիվացումն է, իմաացածը դուրս բերելը, 

այսինքն ՝ մտաբերելը։ 

Դասը սկսելու շատ հայտնի հնար է ԳՈՒՍ-ը 
 
 

Գ (գիտեմ) Ու (ուզում եմ սովորել) Ս (սովորեցի ) 
   

   

   

   

   

   

 

 

Դասարանին տրվում է հարց․ 

— Ո՞վ է Բակունցը, ի՞նչ գիտեք նրա մասին։ 

Մտաբերումը կօգնի լրացնելու Գիտեմ բաժինը ( VII դասարանցիները հիշեցին, որ VI 

դասարանում անցել են հատված՝ << Աշուն էր․ ․ ․ >> ) 

Բակունցի կենսագրությունն ուսումնասիրելը առավել հետաքրքիր կլինի հետևյալ 

ձևով։ 

Կարդում եմ հետևյալ հատվածը․ <<Աշուն էր, պայծառ աշուն, օդը մաքուր էր․ ․ ․ ․ >>։ 

Առաջարկում եմ հեղինակին բնութագրել ըստ հատվածի՝ 

բնապաշտ, նուրբ հոգի ունեցող, լիրիկ, գեղեցիկն ընկալող, հայրենասեր։ 

Հետո ցույց եմ տալիս հեղինակի դիմանկարը և առաջարկում բնութագրել հեղինակին 

ըստ դիմանկարի՝ 

թախծադեմ, խորիմաստ աչքերով, տանջված դեմքով, մեղմ բնավորությամբ։ 

Ըստ իս՝ այս ձևով սովորողներն ավելի կհետաքրքրվեն իմանալու հեղինակի 

կենսագրությունը։ 

— Ի՞նչ կուզենայիք իմանալ Բակունցի մասին։ 

Պատասխանները լրացնում ենք ( ուզում եմ իմանալ բաժնում )։ 

Մանկություն և ծննդավայր 

Աշխատանքի մասին 

Ստեղծագործություունների 

մասին 

Ընտանիքի մասին 

Մահվան հանգամանքները 

Իսկ ահա << Սովորեցի >> բաժինը թողնում ենք լրացնելու, երբ ամբողջովին 

կուսումնասիրենք Բակունց թեման։ 

Տանը կենսագրությունը ուսումնասիրելիս սովորողները կփորձեն նաև պատասխանել և 

գտնել << Ուզում եմ իմանալ>> -ի հարցերին, և արդյունքը կլինի նոր փաստերի փնտրելը, 

հետազոտական մտքերի զարգացումը։ Այսինքն իրենք են հետաքրքրվելու և գտնելու իրենց 

հետաքրքրող հարցերի պատասխանները և ոչ թե ուսուցչի հարցերի կամ հենց այնպես 

սովորելու համար։ 

Ուրեմն ԳՈՒՍ աղյուսակը խթանում է սովորողի հետաքրքրությունը և ուսուցումը 

դարձնում արդյունավետ։ 

 Համացանցում  կան հուշեր, տեղեկություններ Բակունցի մասին, որոնք վերաբերում 

են ընտանիքին, մորը։ Այս առումով հետաքրքրությունն ավելի մեծ է, քան  

ավանդական ձևով կենսագրություն սովորելը։ 

ԳՈՒՍ-ի վերջին բաժինը ՝ Սովոորեցի, խթանում է պատասխանատվության զգացումը։ 

Սովորողը սկսում է մտածել․ 

<< Արդյո՞ք սովորեցի բոլոր հարցերի պատասխանները, թե այդպես էլ մնաց թերի >> ։ 

Իմ կարծիքով այս բաժինը լրացնել ամբողջությամբ և իրեեն հաշիվ տալ ՝ ի՞նչ սովորեցի։ 

Մեր կրթական համակարգը վազք է կրթական ծրագրի հետևից, ինչի պատճառով 

աշակերտները չեն հասցնում խորքային գիտելիքներ ձեռք բերել։ Որպեսզի աշակերտներն 

ունենան խորքային գիտելիքներ, պետք է ուսուցանվող նյութը կրկնելու, ամրապնդելու, 

կիրառելու, կապակցելու հնարավորություններ ընձեռվեն։ Եվ դա պետք է արվի 

շարունակական և կանոնավոր ձևով։ 

Կարճ ժամանակում սովորածը շատ ավելի արագ է մոռացվում, քան երկար 

ժամանակում սովորածը, և կարևոր թեմաներին պետք էանընդհատ անդրադառնալ։ 

Փաստ է, որ մարդիկ ավելի լավ են յուրացնում այն ամենը, ինչը ուղեկցվում է 

պատկերներով; Դրանք կարող են լինել նկարներ, լուսանկարներ, գծագրեր, 

գծապատկերներ։ 

Հետևաբար, արդյունավետ ուսուցման գործընթացում պարտադիր է տեքստի, խոսքի 

ուղեկցումը պատկերներով։ 

<< Սպիտակ ձին >> պատմվածքն ուսուցանելիս առաջարկում եմ նկարել ( կամ ցույց եմ 

տալիս ) գյուղաշխարհը ներկայացնող պատկերներ ՝ դաշտեր, եզներ, որ վար են անում, 

ձիեր, որ արածում են և այլն։ 

Պատկերները կնպաստեն հասկանալու համար նաև գյուղի աշխատանքը, հոգսը, 

դժվարությունը, Ցոլակից բաժանվելու գրեթե <<անհնարինությունը>>։ 

Շատ կարևոր է դասի հաջող սկիզբը։ Եթե ուսուցչին հաջողվի դասի առաջին 

րոպեներին գրավել աշակերտների ուշադրությունը, ապա դա էապես կնպաստի դասի 

արդյունավետ ընթացքին։ 

Տանը կենսագրությունը ուսումնասիրելիս սովորողները կփորձեն նաև պատասխանել և 

գտնել << Ուզում եմ իմանալ>> -ի հարցերին, և արդյունքը կլինի նոր փաստերի փնտրելը, 

հետազոտական մտքերի զարգացումը։ Այսինքն իրենք են հետաքրքրվելու և գտնելու իրենց 

հետաքրքրող հարցերի պատասխանները և ոչ թե ուսուցչի հարցերի կամ հենց այնպես 

սովորելու համար։ 

 

Թղթի վրա գրում եմ հետևյալ բառերը ասում, որ դրանք կապ ունեն այսօրվա մեր      թեմային: 

Ggjvlvhgաբանը` 

 

 

 

 

 

 

Սովորողները կհասկանան , որ խոսքը պատմվածքի  մասին է։ 

Անսպասելի, զարմանալի մտքերը գրավում են սովորողների 

ուշադրությունը։ Հետևաբար դասը անսպասելի հարցով սկսելը ևս 

շատ կարևոր է։ Օրինակ ՝ 

- Ի՞նչ կլիներ, եթե Սիմոնը թաքցներ Ցոլակին։ 

Կամ՝ 

- Պատկերացրեք, որ դուք Սիմոնն եք, ինչպե՞ս կվարվեիք։ 

Այս հարցադրումները կստիպեն աշակերտներին նոր մտքեր,կարծիքներ  արտահայտել։ 

Այստեղ շատ նպատակային կլինի նաև << Բանավեճը >>մեթոդի կիրառումը: 

 

 

 

Սիմոնը մեղավոր էր                                                Սիմոնը  մեղավոր չէր 

                                                                                              

 

 

 

      

 

 

 

 

 

 

 

 

Նոր նյութի հաղորդման ժամանակ պետք է հաշվի առնել այն հանգամանքը, որ սովորողը 

միանգամից չի կարող շատ բան սովորել։ Սա կարևոր է, որ ուսուցիչը նոր նյութը  բացատրելիս 

չգերազանցի ծավալը։ 

5-7 րոպե նյութը ներկայացնելուց հետո կարելի է կանգ առնել և հարցերով պարզել ՝ արդյո՞ք 

հասկանում են ներկայացվող նյութը։ 

գործողություններ վերջաբանը`կախաատե- 

սելի 
քիչ հերոսներ 

հերոսը զարգանում է մեր աչքի առաջ 

Ցոլակը նարա ընկերն 

էր,իրավունք չուներ ցավ 

պատճառելու: 

Դաժանություն ցուցաբերեց։ 

Ամբողջ կյանքում հիշելու էր և 

զղջալու, թող ինքն էլ 

խորամանկ լիներ։ 

 

Ամեն ինչ անում էր, որ ձին 
մնար 

իրեն, նպատակն արդարացնում է 

միջոցը։ 

Ցոլակը հասկացավ և ներեց 

տիրոջը։ 
 

Կյանքն է ստիպում դիմել 

արարքների,որ չես ցանկանում:                  

Մենք ապրում ենք մի ժամանակում, երբ պատկերներ ստեղծելու հնարավորությունները 

մեծացել են։ Արդյունքում սովորողներն ավելի լավ են յուրացնում այն ամենը, ինչն ուղեկցվում է 

պատկերներով։ Դրանք կարող են լինել նկարներ, լուսանկարներ, գծագրեր, գծապատկերներ։ 

 

Հետևաբար ՝ արդյունավետ ուսուցման գործընթացում պարտադիր է տեքստի, խոսքի 

ուղեկցումը պատկերներով։ 

Ներկայացնում եմ համակարգչով ձիերի նկարներ, սովորողները, ըստ պատմվածքի 

նկարագրության փորձում են <<գտնել>> Ցոլակին և <<Սպիտակ>> ձիուն։ 

Այստեղ տեղին է ներկայացնել նաև ձիերի տեսակները՝ զամբիկ, հովատակ, վարգաձի, 

արշավաձի, աշխետ, բեռնաձի, պոնի, նժույգ ․ ․ ․ ․ 

Պատմվածքն ուսումնասիրելիս կարելի է կիրառել կենտրոններով աշխատանք: 
 

 

 

 

                                                                                                                                            

 

 

 

 Յուրաքանչյուր կենտրոնում աշխատանքի համար տրվում է որոշակի ժամանակ ՝ կախված 

տեքստի ծավալից, սովորողների քանակից և պատրաստվածությունից։ 

Ստեղծվում են 4-5 հոգուց բաղկացած խմբեր, որոնք ստանում են տեքստը և մոտենում 

համապատասխան անվանումներով կենտրոններին։ 

Բացահայտողների կենտրոնում սովորողները ընթերցում են տեքստը, կատարում են 

նշումներ, վեր հանում վերջինիս հիմնական միտքը, ենթատեքստը և ներկայացնում 

ընկերներին։ 

 

             հետազոտողների                             

կենտրոն 

Կենտրոններով 

աշխատանք 

 

Բացահայտողների 

կենտրոն 

 

Ստեղծագործողների 

կենտրոն 

 
Գրավոր 

աշխատանքի 

կենտրոն 

Հետազոտողների կենտրոնում սովորողները ընթերցում են տեքստը և օգտվելով այդ 

պահին ձեռքի տակ եղած այլ աղբյուրներից ՝ համացանց, գրականություն, փորձում են 

լրացուցիչ հետաքրքիր նյութեր հայթայթել տեքստի վերաբերյալ։ 

Ստեղծագործողների կենտրոնում մասնակիցները, տեքստի 

առանձնահատկություններից ելնելով, փորձում են այն որևէ կերպ վերարտադրել 

(պաստառ, նկարազարդում, բեմականացում)։ 

Բացահայտողների կենտրոնը ներկայացնեւմ է հետևյալ հատվածը

Կարծես հունձի ժամանակն էր, և ինչպես միշտ, ծփում էին լեռան լանջերի բարձր խոտերը։ Եվ 

ամեն տարի ահա նրանք ձիերով եկել են սարը։ 

Հիմա կզրնգան գերանդիները, լորը կթռչի խոտերի միջից, և լեռնային կաքավը կկարդա 

կանաչ սաղմոսը։ Խումբը ներկայացնում է․ <<Հ ամահունչ խաղաղ կյանք, առօրյան կյանքի 

ընթացքի, հայրենի բնության չքնաղ տեսարան>>։ Չկար այս ամենը, քանի որ պատերազմ 

էր։ 

Ընտրում են լռության, սարսափի, անհանգստության պահը ներկայացնող հատված և 

ընթերցում։ Կատարում են համեմատություն․ 

 

 

Համո Սահյան                                                      Ակսել Բակունց 

 
                                              

 

 

 

 

 

 

 

 

 

 

 
Այրող ցուրտ, լուռ որոտ օքսիմորոնը համահունչ է ձիավորների լռությանը ՝ 

ծանր, ընդարմացած, խոսուն։ 

Հետազոտողների կենտրոնը օգտվելով համացանցից, ներկայացնում է Գուրգեն 

Մանուկյանի հուշերը ՝ կապված Բակունցի երազի հետ ( Չարենցը ձիով ․ ․ ․ ․ ) 

<<Մի օր Բակունցը քնից զարթնեց ու պատմեց իր տեսած երազը։ << Զարմանալի երազ 

տեսա, որ Չարենցը նստած մի կապույտ նժույգի վրա, սլանում էր Աբովյան փողոցն ի վեր, 

ժողովրդի հսկա ալիքը փութկոտությամբ ճանապարհ էր բացում նրա առջև, վախից 

կծկվում էր սիրտս, - ասում է Բակունցը,- թե հիմա ինչքան մարդ կարող է տրորվել իր ձիու 

սմբակների տակ։ Թեկուզ երազ, բայց կարոտս առա Չարենցից։ Չարենցի պոեզիան նման է 

իր նստած կապույտ նժույգին, - դարձյալ խոսում է Բակունցը,- որ ինչքան թողնի նրա 

սանձը, թեկուզ երկինք, էլի կսլանար>>։ 

Այս լրացուցիչ տեղեկությունը հետազոտողների կենտրոնը կապում է <<Սպիտակ 

ձին>> պատմվածքի կապտավուն ձիու տեսարանի հետ։ 

<<Մի կապտավուն ձի ՝ երկար, ծալեծալ բաշով, բոլորովին մերկ, կատաղած վազում էր 

հրապարակով։ Նա երամակի ձի էր, սնվել էր լեռներում, երբեք հեծվոր չէր նստել մեջքին, 

սանձը չէր դիպչել մռութին, սմբակները պայտ չէին տեսել։ Այդ ձին էին ուզում բռնել 

զինվորները, որոնք երկար պարանները թևներին փաթաթած շպրտում էին գերության 

օղակը, հենց որ ձին մոտենում էր նրանց։ 

Այրող մի ցուրտ կար 

օդում, 

Լուռ մի որոտ կար  օդում:     

 

 

 

 

 

 

 

 

 

 

 

 

 

 

 

 

 

Ձիավորները լուռ էին։Առավոտի 

զովից ընդարմացել ու կարկամել 

էին, դժվար    մտքերի հետ էին։                                                                                                                                                                                                              

Բայց ձին ամեհի ոստյուն էր անում, թռչում օձի նման գալարվող օղակի վրայով և 

փախուստի ելք փնտրում։ Զինվորների մյուս խմբերը գազանային ոռնոցով կտրում էին  

նրա ճանապարհը և ետ փախցնում դեպի նրանք, որոնք ոլորում էին նոր օղակ։ 

Գյուղացիները, շունչը պահած, անսահման հետաքրքրությամբ դիտում էին 

կապտավուն նժույգի գազազած վազքը։ Նրանք չէին թաքցնում իրենց հրճվանքը, երբ ձին 

թռչում էր օղակի վրայով։ Նրանց բոլորի թաքուն ցանկությունն էր, որ ձին ճեղքեր 

զինվորների շղթան և հրեղեն հրաշքի պես աներևութանար, թռչեր դեպի հայրենի լեռները 

և այնտեղից պղնձաձայն վրնջար հատուցման և անսահման ազատության երգը։ 

Մարդիկ մի պահ մոռացել էին իրենց ձիերը, որոնց զինվորները կապել էին փշալարի 

ցանկապատի հետևը,- մոռացել էին, որ ձիերի սանձերն ու չվանները շալակած, ոտքով 

պիտի բարձրանային դեպի լուռ գյուղերը, որոնց դաշտերում այլևս չէին վրնջալու 

փշալարով անջատված ձիերը։ 

Կապտավուն նժույգը վերջին հուսահատ ոստյունն էր արել, փորձել էր թռչել փշալարի 

վրայով և ընկել էր լարի երկաթյա սուր փշերի վրա․ ․ ․ Ճեղքվել էր կուրծքը, փորը և 

վշշում էր արյունը լարերի վրա, մահվան հրապարակի վրա և մեռնող նժույգի ջինջ 

աչքերում ընդմիշտ սառչում էր հեռվի կապույտ լեռնաշխարհը․ ․ ․ 

Կապտավուն նժույգները ազատության ձգտեղ հոգիներն են, որոնք սանձվում են 

բռնության օղակով։ Ազատությունն իրենց երակներում կրող մարդկանց չեն վախեցնի 

երկաթե օղակով։ 

Հոգով ստրուկների համար գերյալութթյունը բնական վիճակ է, նույնիսկ հաճելի 

կենսակերպ, իսկ ազատությունը քաղցր ու տենչալի ամենքի համար։ Ազատության են 

ձգտում անգամ գազանները, բարուրված երեխան, բանտված հույզերը։ 

Գյուղացիները չեն թաքցնում իրենց հրճվանքը, երբ ձին թռչում է օղակի վրայով, նրանց 

բոլորի թաքուն ցանկությունն է, որ ձին ճեղքեր զինվորների շղթան և հրեղեն հրաշքի պես 

աներևութանար, թռչեր դեպի հայրենի լեռները, այնտեղից պղնձաձայն վրնջար 

հատուցման և անսահման ազատության երգը։ 

Սա Բակունցի երգն է, ըմբոստ նժույգը, որը ընկել էր փշալարի վրա և մնացել, 

Բակունցն էր, որի աչքերում ընդմիշտ սառել էր հեռվի կապույտ լեռնաշխարհը, որտեղից 

նրան էր նայում մտերիմ ընկերը՝  Չարենցը։ 

Հետազոտողների կենտրոնը ներկայացնում է նաև պատմվածքի վերջաբանը ՝ 

համեմատելով <<Գիքորը>> ստեղծագործության վերջաբանի հետ․ 

— Սիմոնի մտքերը նույնն էին, ինչ Համբոյինը, որ Գիքորի շորերը թևի տակ դրած, 

մենակ ու մոլոր վերադառնում է գյուղ։ Սիմոնն էլ հիշում էր․ <<Ա῀յ այստեղ արածում էր 

Ցոլակը․ նրա ատամների արանքում երևի դեռ մնում է այս դաշտերի խոտը>>։ 

Սիմոնի հուշերը        

 

                                                                                                       Համբոյի հուշերը                                                                            
 

 

 

 

 

 

 

 

 

 

 

 

 

 

Ստեղծագործողների կենտրոնը  ներկայացնում է Քառաբաժնով: 
 

 

 

 

 

 

 

 

 

 

Ի’նչ տեսա Ի’նչ լսեցի Ի’նչ զգացի Նոր վերնագիր 

Գյուղը, Սիմոնի 

ընտանիքը, Ցոլակին, 

Սպիտակ ձիուն, 

Կապտավուն ձին, 

զինվորներ, 

գյուղացիներ ․ ․ ․ 

Զանգերի ղողանջը, 

բիբու մրմունջը, 

Կապտավուն ձիու

 վրնջյունը,, 

գյուղացիւների 

զրույցը, ․ ․ ․ 

Գյուղացու հոգսը, 

Սիմոնի 

մտահոգությունը, 

խղճի խայթը, 

Կապույտ ձիու 

ազատության 

տենչությունը․ ․ ․ ․ 

<<Անանձնական 

օրհնության փլուզումը 

>> 

<<Անձայն 

հեկեկոցներ>> 

 

 

 

Բայց փակ աչքերով էլ 

տեսնում էր արնոտ 

չեչաքարը; 

 

Ձիու չվաններից և սանձից 

զգում էր Ցոլակի ողորկ 

մարմնի ծանր հոտը: Կորցրել էին 

հարազատներին և 

վերադառնում էին 

մենակ: 

Այ էս աղբյուրից Գիքորը ջուր 

խմեց,էստեղ նստեցին 

հացի…Ամեն ինչ նույնն 

է,մենակ Գիքորը չկա… 

Գրավոր աշխատանքի կենտրոնը դուրս է գրում պատմվածքի հերոսների խոսքերն ու 

արտահայտությունները 

Դարբին Ավագի տղան ՝ շիլ Իվանը, Սաքու տղան, Շողունց Աքելը, Գիլանց Մուքին, Սիմոնը 

<<Բարի լույս բացվի մեզ վրա և մեզ նման չարքաշ մշակների վրա։ Բարով տեսնենք մեր 

զավակների ազատությունը սրի բերանից>> 

 

Ողջություն լինի ու արդար լիություն։ Դու մեր սրտովն անես։ 

Այս կենտրոնը T աղյուսակով ներկայացնում է նաև պատմվածքի սկիզբն ու վերջը 

ներկայացնող մասը բառերով: 

 

Զանգերի անանձնական անդորր ավետելը Անանձնական օրհնության փլուզումը 

 

Տնքալով բաց էր անում 

դուռը  

 Ճռնչում էր հին դուռը 

Քո փառքը շատ․ ․  

Մինչև իրիկնապահ դուռը 

չբացվեց   

Ղողանջը չմտավ սև խրճիթը 

Չկան խոսքեր 

                                                                                        

 



 1 

Կենտրոններն իրականացնում են իրենց 

աշխատանքները։ Անհրաժեշտ է, որ յուրաքանչյուր 

կենտրոն արժևորի կարևորը։ 

Առաջին կենտրոնը ՝ Բացահայտողներինը, արժևորում է 

խաղաղությունը․ կյանքի համահունչ ընթացք, քանի որ պատերազմ էր) 

Անպայման նաև արդիականացվում է - I համաշխարհային պատերազմ և 

ականատեսի  Քառասունչորսօրյա պատերազմ։ 

Երկրորդ կենտրոնը ՝ հետազոտողներինը, արժևորում է ազատությունը։ 

Երրորդ կենտրոնը ՝ ստեղծագործողներինը, արժևորում է գեղեցկությունը 

(Սպիտակ ձին)։ 

Աշխատանքից հետո ամփոփելու համար կարելի է գործածել հետևյալ 

հնարը․ 

 

 

 

 

 

 

 

 

 

Ներկայացվեց դասի ավարտը`կիրառելով <<Կիսատ նախադասություն >> հնարը: 

 

Վարդ Փուշ Բողբոջ 

                   

 
 

Նշեք այն հատվածը,որը լավ 

տպավորվեց:                                  

 
 

 Նշեք ամեկ բան,որ սովորելիս  

դժվարության բախվեցիք;   

      
 

Նշեք մեկ բան, որ սովորելուց 

հետո ձեր գլխում նոր միտք 

ծագեց: 

Ես այսօր սովորեցի ․ ․ ․ 

 

Ինձ զարմացրեց ․ ․ ․ 

 

Այսօրվա դասի ամենակարևոր բանը ․ ․ ․ 

 

Ինձ հետաքրքրեց ․ ․ ․ 

 

 

Այս դասի ժամանակ ինձ ամենաշատը 

դուր եկավ ․ ․ ․ 

 

 

Մի բան, որ չհասկացա ․ ․ ․ 

 

Մի բան, որ կուզեի ավելին իմանալ ․ ․ ․ 

 

Այս դասից հետո ես զգում եմ ․ ․ 

 

Այս դասից ավելին կսովորեի, եթե ․ ․ ․ 

Ամփոփում 
 

Սույն թեմայի ընտրությունը նպատակ ուներ վերոնշյալ մեթոդների կիրառմամբ 

մոտիվացնել սովորողներին:Թեմայի նպատակը խիստ կարևոր էր ինձ համար,քանի որ 

դասարանում կային աշակերտներ,ովքեր դասաժամերին ունեին պասիվ 

մասնակցություն,իսկ նշված մեթոդների կիրառումը նպաստեց,որ նրանք նույնպես  

մասնակցեն դասին; 

Աշակերտների մտածելակերպում և վարքագծում նկատվող դրական տեղաշարժերը 

թույլ են տալիս պնդելու,որ դասավանդման ժամանակակից մեթոդներն ու 

մոտեցումները արդյունավետ կիրառելիս  կխթանվի մոտիվացիան: 

Ճիշտ պլանավորումը,աշակերտների տարիքային և հոգեբանական 

առանձնահատկությունների ուսումնասիրումը,դրական օրինակների մատնանշումը 

,ժամանակի կառավարումը ,ժամանակակից մեթոդների պատճառաբանված 

կիրառումը կնպաստեն ինչպես մոտիվացիայի բարձրացմանը ,այնպես էլ ուսման 

որակի և առաջադիմության բարելավմանը; 

Պետք է հավելեմ նաև այն փաստը,որ դասերը առավել արդյունավետ են ստացվում այն 

դեպքում ,երբ փոխվում են դասի մեթոդները,և աշակերտներին հնարավորություն է 

տրվում անկախ ունակությունների մակարդակից մասնակիցը դառնալ ողջ 

ուսումնական գործընթացին,որտեղ յուրաքանչյուր աշակերտ դասից հեռանում է 

ուսումնառության մեջ մի քայլ առաջ կատարած: 

Համապատասխան մեթոդների միջոցով  ուսուցումը դառնում է ժողովրդավար և 

աշակերտակետրոն: 

                                . 

    Գրականության ցանկ 

1․ Ակսել Բակունց, Երկեր 

 

2․ Դավիթ Գասպարյան <<Ուսուցչի ձեռնարկ >>․                                                   

3.Գուրգեն Մանուկյան <<Բանտային հուշեր>> 

4․ Հովհ․ Թումանյան <<Գիքորը>> պատմվածքը 

5․ Ս․ Խաչատրյան <<Ուսուցման արդյունավետ հնարներ>> 

           6.https://www.slideshare.net/torosian/ss-9876301_ 

